
Тақриз 

ба автореферати диссертатсияи Шарифзода Бахтиёр дар мавзӯи 

“Таърихи пайдоиши алгебра ва саҳми ниёгони тоҷикон дар инкишофи 

он дар асрҳои миёна” барои дарёфти дараҷаи илмии номзади илмҳои 

таърих аз рӯйи ихтисоси 07.00.10 – Таърихи илм ва техника (таърихи 

математика) 

 

Рисолаи диссертатсионии Бахтиёр Шарифзода ба яке аз масъалаҳои 

муњими таърихи илмњои даќиќ – таърихи математика, аз љумла сањми 

олимони асримиёнагии тољик дар инкишофи алгебра бахшида шудааст. 

Муњимияти тадќиќот бо он асоснок мешавад, ки тољикон њамчун 

халќи ќадимтарини Осиёи Миёна дар баробари њиссаи арзишманд 

доштанашон дар соњањои мухталифи илму фарњанги љањонї, дар ташакули 

илми риёзиёт њиссаи носутурданї доранд. Лекин мероси бойи риёзидонњои 

тољики асримиёнагї то њол аз лињози илмї, ботафсил омўхта нашудааст. 

Боиси ќаноатмандист, ки диссертант ба тањќиќи масъалањои басо печидаи 

таърихи ташаккули математика дар осори ниёгони мо даст зада ба хулосањои 

љолиб омадааст.  

Бинобар бо њам печида будани осори математикии олимони Шарќ, 

муњаќќиќ, дар боби якуми рисола решањои донишњои математикиро аз 

дастовардњои олимони давлати Шумерї, Мисру Бобулистон, Њиндустон, 

Хитой ва Юнони бостон љустуљў намудааст, ки аз лињози методологияи 

илмї комилан дуруст аст. 

Дар зербоби дуюми боби дуюми рисола ба тариқи хронологӣ аз 

Муҳаммади Хоразмӣ то Умари Хайём доир ба фаъолияти илмии 33 нафар 

риёзидонњои асримиёнагии форсу тољик маълумот пешнињод шудааст.  

Дар зербоби сеюми боби дуюм чанд масъалаи алгебравии мушаххас аз 

эҷодиёти Муҳаммади Хоразмӣ, Абӯ Али ал-Ҳасан ибни Ҳорис ал-Хоразмӣ, 

Ғиёсидин Ҷамшеди Кошонї баррасӣ гардида, таснифоти муодилаҳои хаттӣ, 

квадратӣ ва кубӣ аз ҷониби Муҳаммади Хоразмӣ ва Умари Хайём нишон 

дода шудааст.  

Бояд тазаккур дод, ки тањќиќоти мазкур дар таърихи навини 

Тољикистон яке аз аввалинњо доир ба таърихи илмњои даќиќ ба њисоб 

меравад ва бо эълон шудани бистсолаи омўзиш ва рушди илмњои 

табиатшиносї ва даќиќ барои солњои 2020 – 2040 дархури њадафњои 

имрўзаи илм ва маорифи Тољикистон мебошад. 

Диссертант, шумораи кофии корњои чопии илмї-методї дорад. Аз 18 

маќолаи илмї 5-тояш дар маљалањои таќризшавандаи КОА назди Президенти 

Тољикистон ва КОА  Федератсияи Руссия чоп шудаанд.  

Мазмуни рисола бо фишурдаҳои он, ки ба забонҳои тоҷикӣ ва русӣ 

таълиф шудаанд, мувофиқати пурра дошта, мундариҷаи корро якҷоя бо 

мақолаҳои таълифнамудаи унвонҷӯй пурра инъикос мекунанд. Автореферат 

бо забони фаҳмои илмӣ навишта шудааст.   

Зимни тањлили мўњтавои автореферат ба хулоса омадан мумкин, ки 

рисолаи диссертатсионии Шарифзода Бахтиёр кори тадќиќотии дар доираи 

мавзўъ ба итмомрасида ба њисоб меравад. Њаљми корњои тадќиќотї, амиќии 

тањлили натиљањо ва хулосањои илмии диссертант ба талаботи КОА назди 

Президенти Тољикистон оиди рисолањои номзадї љавобгў мебошад ва 

унвонљў сазовори унвони номзади илмњои таърих аз рўи тахассуси 07.00.10 

- Таърихи илм ва техника (таърихи математика) мебошад.    

 

 

 


